
OBAVJEŠTENJE
U VEZI NADOKNADE TROŠKOVA LIJEČENJA IZ BUDŽETA FEDERACIJE BOSNE I HERCEGOVINE ZA
PODNOSIOCE ZAHTJEVA KOJI SU LIJEČENI BIOMEDICINSKI POTPOMOGNUTOM OPLODNJOM BEZ

SAGLASNOSTI KOMISIJE ZA BMPO FEDERALNOG ZAVODA

Obavještavaju se podnosioci zahtjeva na nadoknadu troškova liječenja iz budžeta Federacije Bosne i
Hercegovine koji su liječeni biomedicinski potpomognutom oplodnjom bez saglasnosti Komisije za
BMPO Federalnog zavoda, sljedeće.

Prije svega se napominje da je članom 11a. (Pravo na nadokandu troškova liječenja) Pravilnika o obimu
prava na biomedicinski potpomognutu oplodnju iz sredstava budžeta Federacije Bosne i Hercegovine,
način formiranja cijene pojedinačnih postupaka biomedicinski potpomognute oplodnje, kriteriji i načini
ugovaranja, kao i druga pitanja od značaja za provođenje biomedicinski potpomognute oplodnje, ,
propisano:

,,Podnosioci zahtjeva koji su liječeni biomedicinski potpomognutom oplodnjom bez saglasnosti
Komisije za BMPO Federalnog zavoda iz člana 3. ovog pravilnika nemaju pravo na nadoknadu troškova
liječenja iz budžeta Federacije Bosne i Hercegovine''.

Poznato je i podrazumjeva se da je primjena pozitivnog propisa te i navedenog člana predmetnog
Pravilnika obavezna te ta obaveza postoji i za Zavod zdravstvenog osiguranja i reosiguranja Federacije
BiH te bi ovaj Zavod postupajući po istom, u slučajevima propisanim ovim članom, sve zahtjeve za
nadoknadu troškova liječenja iz sredstava budžeta Federacije BIH,za podnosioce zahtjeva koji su
liječeni biomedicinski potpomognutom oplodnjom bez saglasnosti Komisije za BMPO Federalnog
zavoda, morao odbiti kao neosnovane.
Međutim,u slučaju primjene navedenog čana 11. Pravilnika, na način gore naveden,sa druge strane od
strane ovog Zavoda ,postavilo se pitanje opravdanosti takvog postupanja, za one zahtjeve, za koje su
pružene zdravstvene usluge u vremenu nakon početka primjene  pozitivnih propisa vezanih za BMPO ,a
prije početka rada nadležnih Komisije za BMPO Federalnog zavoda , uzimajući u obzir medicinsku
potrebu za pruženom zdravstvenom uslugom BMPO u tom trenutku/vremenu,uzimajući u obzir
ravnopravnost postupanja u odnosu na ostale pacijente kojima je plaćena ova usluga nakon dobijene
saglasnosti , uzimajući u obzir da objektivno nije postojala njihova krivica u takvim slučajevima te
obzirom i na procjenu da u odnosu na broj izjavljenih zahtjeva postoje osigurana sredstva za ove
namjene.
Iz svih gore navedenih razloga ,a prije svega u interesu podnosioca zahtjeva da se njihovi zahtjevi ne
bi odbili , zbog gore detaljno navedenih razloga, prema Federalnom ministarstvu zdravstva je, od strane
ovog Zavoda upućen dopis- Molba za instrukciju za postupanje na koje je Federalno ministarstvo
zdravstva odgovorilo na način da , između ostalog upućuje na odredbe pozitivnih propisa odnosno
odredbe Zakona o liječenju neplodnost biomedicinski potpomognutom oplodnjom kao i na odredbe
Pravilnika o obimu prava na biomedicinski potpomognutu oplodnju.Kako bi postupanje po navedenoj
instrukciji ponovno podrazumjevalo i primjenu člana 11a. (Pravo na nadokandu troškova liječenja)
Pravilnika odnosno podrazumjevalo da bi se svi zahtjevi za nadoknadu troškova liječenja iz sredstava
budžeta Federacije BiH,za podnosioce zahtjeva koji su liječeni biomedicinski potpomognutom
oplodnjom bez saglasnosti Komisije za BMPO Federalnog zavoda, morali odbiti kao neosnovani, to je
ovaj Zavod , prije svega i ponovno u interesu podnosioca zahtjeva, da se njihovi zahtjevi ne bi odbili ,
zbog gore detaljno navedenih razloga, prema Federalnom ministarstvu zdravstva, od strane ovog
Zavoda ponovno uputio dopis- Inicijativu/prijedlog za izmjene i dopune Pravilnika .
Saglasno navedenoj Inicijativu/prijedlogu za izmjene i dopune Pravilnika ,između ostalog bi se dopunio
navedeni član 11a. novim stavom kojim bi se predvidjelo da izuzetno podnosioci zahtjeva koji su liječeni
biomedicinski potpomogntom oplodnjom bez saglasnosti Komisije za BMPO Federalnog zavoda iz
člana 3. ovog Pravilnika, imaju pravo na nadoknadu troškova liječenja iz sredstava budžeta Federacije
Bosne i Hercegovine po cijenama, saglasno važećem Cjenovniku zdravstvenih usluga koje se finansiraju
sredstvima fonda federalne solidarnosti i  važećoj  Tarifi zdravstvenih usluga, pravo na nadoknadu



2

troškova lijekova za stimulaciju ovulacije koji su registrovani do iznosa maksimalne velprodajne cijene
lijeka koju je utvrdila Agencija za lijekove i medicinska sredstva BiH, uvećane za maloprodajnu maržu
i PDV te pravo na nadoknadu troškova lijekova za stimulaciju ovulacije koji su neregistrovani do iznosa
koji se nalazi na originalnom fiskalnom računu apoteke o kupovini/nabavci lijeka, a sve pod uslovom
da je liječenje biomedicinski potpomogntom oplodnjom izvršeno u vremenu, koje je vezano za početak
primjene pozitivnih propisa i vrijeme početka  rada Komisije za BMPO Federalnog zavoda te  da je od
strane Komisije za BMPO Federalnog zavoda utvrđeno da se radi o liječenju biomedicinski
potpomogntom oplodnjom i lijekovima za stimulaciju ovulacije za predmetno liječenje, koje se
finansiraju iz sredstava budžeta Federacije Bosne i Hercegovine.

Nakon što se od strane nadležnog organa odnosno od strane Federalnog ministarstva zdravstva dobije
odgovor odnosno izvrše eventualne izmjene i dopune navedenog Pravilnika odmah će se pristupiti
postupanju po navedenim zahtjevima, a saglasno dobijenom odgovoru i eventualnim izmjenama i
dopunama propisa, te donijeti odgovarajuće odluke po zahtjevima.

U vezi gore navedenog postupanja po zahtjevima na nadoknadu troškova liječenja iz budžeta Federacije
Bosne i Hercegovine koji su liječeni biomedicinski potpomognutom oplodnjom bez saglasnosti Komisije
za BMPO Federalnog zavoda,odnosno nedonošenja odgovarajućeg rješenja/odluke po istim iz gore
navedenih razloga, stranke odnosno podnosioci zahtjeva imaju pravo izjaviti žalbu Federalnom
ministarstvu zdravstva, saglasno članu 216. stav (3) Zakona o upravnom postupku (,,Službene nvine
Federacije BiH'' , br.2/29,48/99 i 61/22) kao da je njihov zahtjev odbijen.


